
Мен жаңашыл ұстазбын

«Халқыма қызмет етпей қоймаймын» деп Әлихан атамыз айтпақшы, қандай мамандықты таңдасаң да, ең алғашқы ұстанымымыз халыққа қызмет ету екенін естен шығарған емеспін. Менің таңдауым ұстаздық жолы. Қарапайым болып көрінгенмен, мен үшін жауапкершілігі мол, аса шеберлікті қажет ететін мамандық түрі. Қызметіме кірісе бастағаннан-ақ  дамыған ел болашығының   қайнар көзі мектептен екенін, сондай-ақ,   мұғалімнің атқаратын  рөлінің зор екенін  түйсінген болатынмын. Сондықтан да аса жауыпты қызметтің тізгінін ұстап, оны абыроймен басқару мамандығымнан тапқан бақытым деп білемін. 
Қай мұғалім болмасын өз  пәнін жетік біліп қана қоймай, оны  оқушылардың санасына жеңіл түрде сіңіру де аса қажеттілік екені мәлім. Менің беретін пәнім – қазақ тілі. Осынау бай және көркем де күрделі тілді  оның әсемділігін қолдана отырып, сауатты түрде жеткізу мен пайдалануды оқушыларға үйрету үшін де күш-жігермен қоса, қашанда ізденісте жүрген  мұғалімге ұстанымдар қажет екені сөзсіз. Сол ұстанымдар сабақты жүйелі түрде өткізіп, сабақты ашуға  мүмкіндік береді.  Менің алғашқы ұстанымым – шәкірттердің бойына адамгершілікті сіңіру, екіншісі сауаттылық пен өз ойын мәдениетті түрде ашық және толық жеткізуге баулу. Осы қасиеттер оқушылардың бойында болса, келер ұрпақтың еліміздің өркендеуі мен дамуына өз үлесін қазіргіден  бірнеше есе қоса алатынына сенімдімін. Ал үшіншісі мемлекеттік тілді барынша жетік меңгерту, бұл қазақ ұлтының мүддесін арттыратын, мәртебесін көтеретін ұстаным барлық қазақ азаматтарының да бойынан табылуы да керек деп  те есептеймін. Осы ұстанымдар арқылы үлкен мақсаттарға жасалған  қадамдарды тұрақты жасауыма көмектеседі. 
Қазір ақпарат пен жаһандану заманы екені бәрімізге мәлім.  Сол додадан қалып қалмау үшін бізге де әрдайым жаңа нұсқаларды іске асырып,  техникалардың жаңа мүмкіншіліктерін пайдалана отырып, барлық жағынан тиімді  деген әдіс-тәсілдерді   қолданып,  оқушылардың қызығушылығы мен білімге деген құштартарлығын арттыру қазіргі кезде ұстаздар қауымының бас нысанына  алып отырған мәселелердің бірі. Соған орай біздің жаңашылдыққа жақын болуымыз міндетіміздің біріне айналмақ. Қарқынды ізденіс пен оқытудағы жаңалықты басты назарға қоя отырып, мұғалімдер де қазіргі   кезде өзінің оқыту  жүйесімен де бөлісе алады. Жаңашылдыққа жаны құмар ұстаздар елімізді жақсы жаққа өзгертетін әдістер мен оқыту бағдарламасындағы жаңалыққа немқұрайлы емес.   Мен өзіме артылған жүктің ауырлығын сезініп, ұстаздық ету  жан-жақты,  парасатты ұрпақ тәрбиесінің  бастауы екенін біле тұра, тоқтап қалмай,  тұлғалық дами түсуім де   жаңашыл ұстаз бола бастауымның септігі екеніне  шүбам жоқ. 
«Мектептің тірегі де, тіреуі де – оқыта білетін мұғалім» деп Ахмет Байтұрсынов айтқандай, ұстаз әр оқушының қабілетіне қарай бағдар беріп, жөн сілтеп отыратын, адамгершілікке, еңбекқорлыққа тәрбиелейтін өнеге иесі. Ұстаз жетістігі шәкірт арқылы көрінеді.  «Еліміздің ертеңі – бүгінгі жас ұрпақтың қолында, жас ұрпақтың тағдыры – ұстаздың қолында». Ұстаздан асқан ұлық жоқ. Ол – адамдардың өмірге көзқарасын, бір-біріне деген сый, құрмет сезімін қалыптастыратын, білім мен тәрбиенің ұрығын шашатын, адамгершіліктің нұрын төгетін адам. Осы бір сөзді естігенде мен әрдайым ұшы-қиырсыз ой әлеміне еніп кетемін. Өйткені, ұстаз әрбір адамның өміріндегі ұлы тұлға. Қандай ұстаздың да білім іздеген адам баласына берері мол, үйретері көп. Ұлағатты ұстаздан тәрбие алған шәкірт жақсы азамат, тіпті кейбірі қоғамдық қайраткер, үлкен тұлға болып өседі, өмірін дұрыс бағытқа бейімдеп, көркейтеді. «Ұстазы жақсының ұстанымы жақсы» деген сөз де орынды айтылған. Баланың бойындағы шынайы білім, біліктілік дағдылары, мінез-қалпы, шарапаттылығы жақсы ұстаздан қалған әдет болса керек.
Қазіргі жағдайға байланысты қашықтықтан оқыту да өз қиындығымен қоса, оқушының білімді толық алуына негіз етілген, жаңа әдіс-тәсілдердің туындауына себеп болып отыр. Бұл ұстаздың тағы да жаңа қырларын ашып, біліктілігін қайрай түсуде. Нағыз ұстаз бұл қалыпты емес кезеңде де оқушыға мүмкіндігінше білімнің сіңірілуіне септігін тигізіп, бағыт-бағдар беріп, пәнін кеңінен   сіңіруде. 
Ең бастысы адал болу. Мамандығына адал болу, кәсіби біліктілікті арттырудан бір мезет те қол үзбей, қазіргі ұстаздың мәртебесін көтеруге жұмыла ат салысу. Мұғалімдер қоғамнан ойып орын алсын десек,  оның шеберлігінің үстем болуын қадағалауымыз жөн деп білемін. Мен жаңашылдықты қабылдаймын, және де іске асырамын. Мамандығынан жан рақатын тапқан, «үйретуден еш жалықпас» білікті мұғалімдер жасай берсін демекпін. 
